FILEMON 1 i FILEMON 8-12

Idi oojai ooji Paavora Filemon

1 Aana arPaavora, dai aagidifia aana oodami sai
Suusi Cristo arcaagacara vuviadami mai cascada
gifimaisaca. Aana aamadu Timoteo gaoojidi idi
oojai aapi garadufii Filemon aapi garsoicai garaa
duifidagara. 2 Dai idi oojai aravaavoitudadami
vaatara aapa ismaacada ganampaidi gaquiiyara
dai siaa duutudai Diuusi, dai garadufii Apia
vaatara dai garaduili Aquipo vaatara ismaacada
garsoicai garaa duifidagara aapa. 3 Aatama ipalidi
isDiuusi garooga anmadu gartaaanadamiga Suusi
Cristo caagacara gannaijadagi dai ganiibastudacan
tadacagi.

45 Mail aana isalia caaga vaavoitudai aapi
dai oigadai Suusi Cristo dai oigadai aapi vaasi
avaavoitudadami aapa cascada alia baigifialidi
aana Diuusicada daanaitai sai gasoicaifia. ¢ Daanai
aana Diuusi sai soicaifia agal ismaacada vaavoitu
Suusi Cristo aidasi aapi aagidi Diuusi fhiooquida.
Daanal aana Diuusi sai soicaifia agai iscaaga
maatana vaasi istumaasi caagaducami ismaacada
Suusi Cristo 1ivueeyi vaasi vaavoitudadami
vaatara. 7 Mai aana isaapi Filemon alia oigadai
avaavoitudadami vai poduucai ganiibastacan
tada agai dai poduucai baigifialiatudai aapima.

812 Vaasi  imaasicada aana  fiooquiagi
gaploofiigabaru Onésimo vaatara. Tomasi alia
oigadai aana goovai vaascara movi angaootosdi

pai caaga miaadagida. Aana arootosada Suusi
Cristo cascada viaa aana saalicami isgataaafiiagi
aapi pasai caaga miaadagidana Onésimo dai
aapi saalicada gnaagai pasivuaadagi istumaasi
graagida aana. Damos aliasi garoigadai aatama
cascada maitataaanai aana dai baiyoma gadaanai
pasai canga miaadagidana Onésimo. Aana Paavora
casi arcalimudada dai apiagaaagidifia sai Suusi
Cristo arcaagacara vuviadami cascada maisapi
aana. Aaquioma Onésimo maicaaga gasoicaifia dai
sivi gia Arsoifii goovai aapi gavaatara dai aana
gifivaatara. Onésimo gifidiviji tami maisacarara
dai aidasi aana aagidi isSuusi Cristo arcaagacara
vuviadami goovai vaavoitu dai cascada gifimara
gaducami goovai. 13 Alia baigifialdamudai aana
istanasi viimudai goOnésimo dai gifisoicadamudai
tami  maisacaruana  poduucai  isduucai
gifisoicadamudai aapi istanai daacamudai.
14 Damos aana maitipalidi isviiagi goovai
maiquiaa gifimaacacai aapi oigaragai isviaa
aana cascada baiyoma gaootosdi aana. Damos
sivi aapi istutuidi isgifiootosdagi pasipaliadagi
maisiu guvucadagaicada. 15> GoOnésimo vaasaqui
ii gaquilyaifidara maitaaagidacai. Damos sivi
Apamu gaaamadu daacamu goovai. Aana poalidi
sai Diuusi poduucai idui sai vaavoitudana
goovai dai sivi tomastuigaco gaaamadu daacamu
16 maisiu amo pioofii duucai baiyoma amo
ganadufii duucai dai alia oigaadamu aapi
cavaavoitudacai agai. Dai poduucai siooma
Arcaagai aapi gavaatara. Aana gia alia oigadai,
damos aapi gia gaaagai isvaamioma oigaadagi,
maisiu tomastuma caali duucai sivi gia argaadufii

vaavoitudadami goovai.

17 Pasaapi gaadufi duucai gifinaijadagi pai
miaadagida goOnésimo ducami ifisiaraanacagi.
18 Issoimaasi  gadufii ~ goovai  aidasida
Argapioofiiacatadai siaapa isgavuatuldiada goovai
aana angaaa namaquidagi. 19 Aana Paavora
angaoojidi gifinoovicada dai aana gia gaaa
namaquidamu. Aana gamaatatuli isSuusi
Cristo arcaagacara garvuviadami patai poduucai
caagacara vuusai aapi goovai aramo istumaasi
ismaacada tomali amo imidagai maitistutuidi
aapi isgifiaa namaquidagi. 20 Saalicada gifiadufii
aana ipalidi isgifisoifia aapi gifiootosdacai Onésimo.
Aatama argaraadunuma vaavoitudadami cascada.
Iduufiifii aapi istumaasi gaaagidi aana sipoduucai
baigifiAliadamu aana.

21 Aana maata isgifiaagida agai aapi cascada
gnr00jidi. Dai maata aana isvaamioma idufiia agai
aapi maisiu mosacaasi istumaasi gaaagidi aana.
22 Dai baigi duuca siaaco gifiuulifia aana. Aapima
daanai Diuusi ansai vuusaifia aana tabiaadara
dai aana poalidi isDiuusi gifimaquia agai oigaragai
isvusia aana tabiaadara.

23 Diuuscada gaviaatuldi gifiadufii Epaafarasi is-
maacada gifiaamadu maisapi gaaagiditai aapa is-
Suusi Cristo arcaagacara garvuviadami. 24 Dai Di-
uuscada gaviaatuldi aapa Marcusi, dai Aristarco,
dai Deemasi, dai Ruucasi ismaacada gifisoical aa
duifidagiara.

25 Vai gqartaaanadamiga Suusi Cristo caagacara
gannaidifia.

Mosacaasi.

